
	Berekraftsstrategi 2026-2028 


Formål og ambisjon
Sparebankstiftiftinga skal bidra til ei berekraftig samfunnsutvikling gjennom ansvarleg eigarskap, målretta samfunnsbidrag og langsiktig kapitalforvalting. Strategien er utarbeidd i tråd med FN sine berekraftsmål og skal sikre at stiftinga skapar langsiktige økonomiske, sosiale og miljømessige verdiar i tråd med stiftinga sitt formål og lokale forankring.
[bookmark: prosjekt]Stiftinga vil særleg konsentrere innsatsen om berekraftsmål der ein har reell påverknad og lokal effekt.


[bookmark: _Toc434817137]Prioriterte berekraftmål for stiftinga

Sparebankstiftinga Sogn og Fjordane (Sparebankstiftinga) har i sitt arbeid med berekraft tatt utgangspunkt i FN sine 17 berekraftsmål. Sparebankstiftinga stiller seg bak desse, og vil arbeide målretta for å bidra til at berekraftsmåla vert nådd. 

Stiftinga prioriterer følgande berekraftsmål:
· Mål 3: God helse
· Mål 4: God utdanning
· Mål 10: Mindre ulikskap
· Mål 11: Berekraftige byar og lokalsamfunn
· Mål 13: Stoppe klimaendringane
· Mål 17: Samarbeid for å nå måla
Desse måla ligg til grunn for både gåvestrategi, eigarskapsutøving og kapitalforvalnting.



3. Strategiske innsatsområde 
3.1 Sosial berekraft
FN sitt berekraftsmål nr.  3, 4, 10, 11 og 17
Stiftinga skal bidra til inkludering, meistring og like moglegheiter i lokalsamfunnet.
Innsatsområde:
· Utdanning, kompetanse og livslang læring 
· Barn og unge si deltaking og meistring
· Tiltak som reduserer sosial ulikskap og utanforskap 
· Frivilligheit, kultur og møteplassar i lokalsamfunnet
· Fysisk aktivitet og helsefremjande tiltak 
Tiltak:
· Prioritere prosjekt retta mot barn og unge
· Støtte tiltak som fremjar inkludering og aktiv deltaking
· Langsiktige samarbeid med frivillige organisasjonar og lokale aktørar


3.2 Berekraft innan miljø og klima
FN sitt berekraftsmål nr.  13 og 11
Stiftinga skal bidra til klimavenleg utvikling og miljøansvarlege val.
Innsatsområde:
· Klimatiltak og utsleppsreduksjon 
· Natur, miljø og berekraftig arealbruk 
· Klimatilpassing i lokalsamfunnet
Tiltak:
· Prioritere miljø- og klimarelaterte prosjekt i gåvetildelingar
· Stille krav til miljøprofil i større prosjekt som får støtte
· I større grad vektlegge rehabliltering og gjenbruk (t.d. idrettsanlegg)


3.3 Økonomisk berekraft og ansvarleg eigarskap
FN sitt berekraftsmål nr.  17
Stiftinga skal vere ein ansvarleg, open og langsiktig eigar og investor.
Innsatsområde:
· God styring, etikk og openheit 
· Langsiktig og ansvarleg kapitalforvalting
· Samarbeid med bank, næringsliv og offentlege aktørar 
Tiltak:
· Retningslinjer for ansvarlege investeringar (ESG)
· Aktiv eigardialog med banken om berekraft og samfunnsansvar
· Open rapportering om bruk av midlar og måloppnåing


1. Miljøfyrtårn-status og eigen organisasjon

[image: Et bilde som inneholder Font, logo, Grafikk, tekst

KI-generert innhold kan være feil.]Stiftinga sin Miljøfyrtårn-status er «grunnmuren» for miljø- og berekraftsarbeidet i eigen organisasjon. I tillegg til at statusen gir rett til å nytte logoen som gir stiftinga truverd i sin eksterne kommunikasjon, set denne krav til jamnleg rapportering og at stiftinga har kunnskap om eigen status og progresjon. I tillegg gir Miljøfyrtårn-statusen tilgang på ressursar som er nyttige i både eige berekraftsarbeid og overførast til stiftinga sine samarbeidspartnarar og gåvemottakarar.

Stiftinga si verksemd er avhengig av tillit frå interessentar, gåvesøkarar, offentlege myndigheiter og samfunnet rundt seg, og skal gje sakleg og riktig informasjon på ein open og ærleg måte om stiftinga si verksemd. Stiftinga sine medarbeidarar skal difor kjenneteiknast ved at dei har høg etisk standard. Dette betyr at kvar enkelt medarbeidar skal vise ei åtferd som kan oppfattast som tillitsvekkande, ærleg og skikkeleg og som er i samsvar med dei normer, reglar og lovverk som gjeld i samfunnet.


5. Styring og oppfølging av berekraftsmåla
Styret har overordna ansvar for at berekraftsmåla er integrert og følgt opp i stiftinga si verksemd.
Berekraftsmåla skal ligge til grunn for:
· Gåvestrategi og tildelingskriterium
· Kapitalforvalting og investeringsval
· Eigarskapsutøving i banken
Vesentlege berekraftsrisikoar skal vurderast jamnleg.

Administrasjonen skal rapportere til styret om status i berekraftsarbeidet minimum årleg. Styret reviderer berekraftsarbeidet minimum 2.kvart år i samband med revisjonen av sitt overordna strategidokument.

Stiftinga rapporterer status og framdrift i berekraftsarbeidet sitt i årsrapporten. I samband med denne rapporteringa vil stiftinga forsøke å adaptere (evt. utvikle) illustrerande, målbare standardar for å styrke dokumentasjonen av framdrifta si på berekraftsområdet.

1. Vedlegg
[bookmark: _Toc340661686]Stiftinga har over lengre tid hatt samanfallande mål og tiltak med fleire av berekraftsmåla. Nedanfor har vi gitt utfyllande informasjon om korleis stiftinga arbeider for å levere på prioriterte berekraftsmål;


 [image: ] 3. God helse. 
Stiftinga har lang tradisjon for å bidra til idrett og fysisk aktivitet.  Fysisk aktivitet blir sett på som ein viktig faktor for god helse. Idrettsanlegg, turstiar, dagsturhytter, barneidrett er døme på tiltak og aktivitatar stiftinga er sterk involvert i. Dette arbeidet ønsker vi å vidareføre.

[image: Et bilde som inneholder tekst, logo, rød, Rektangel

KI-generert innhold kan være feil.]


4. God utdanning

Målet om god utdanning er for Sogn og Fjordane sin del sterkt samanfletta med bustadmønster og folketalsutvikling. Gode utdanningstilbod i regionen er òg eit sentralt verktøy for å stimulere nærliggande næringsliv. Difor er ei sterk satsing på å støtte utdanningstilbod av høg kvalitet og relevans for næringsliv ein framifrå måte for Sparebankstiftinga å vere med å auka kompetanse og kunnskpasnivået i  Sogn og Fjordane.


[image: Et bilde som inneholder tekst, Font, Grafikk, logo

KI-generert innhold kan være feil.] 10. Mindre ulikskap
Sparebanktradisjonen har hatt som mål å bidra til mindre ulikskap sidan starten 1800-talet. Likskapsidealet er òg ein sentral verdi i det norske samfunnet, men her er trendar med større utanforskap og større økonomiske forskjellar blant innbyggarane. Difor er det eit heilt naturleg satsingsområde for Sparebankstiftinga å bidra til mindre ulikskap i regionen vi skal betene. Barn og unge er ei prioritert målgruppe. 


[image: ] 11. Bærekraftige byar og samfunn 
Stiftinga har også lang tradisjon for å bidra til utvikling, attraktivitet og mangfald i tettstader og lokalsamfunn rundt om i Sogn og Fjordane.  Nærmiljøanlegg, huset i bygda, næringsutvikling, arrangement og aktivitetar i frivilligsektor gjev trygge og gode lokalsamfunn der det er godt å bu, virke og vekse opp. Det er veldig naturleg for stiftinga å vidareføre sin aktivitet innan dette området.


[image: Et bilde som inneholder tekst, Font, logo, Grafikk

KI-generert innhold kan være feil.] 13. Stoppe klimaendringane
Å stoppe klimaendringane er eit kritisk mål som stiftinga ønskjer ta medansvar for i regionen vår. Stiftinga er opptatt av å støtte tiltak som hindrar mijløforureiningar og tiltak som er energieffektiviserande. Stiftinga har dei siste åra også auka tildelingar til gjenbruk og rehabilitering og ikkje berre støtte nye anlegg og nytt utstyr. Døme på tiltak er støtte til ulike ryddeaksjonar, prosjekt med straumsmarte idrettsanlegg og kompetansebygging innan skånsom inngrep i naturen – for eksempel ved utvikling og vedlikehald turstiar. 


[image: ] 17. Samarbeid for å nå måla 
Samarbeid er eit heilt nødvendig mål for stiftinga for å realisere tiltak og aktivitetar. Stiftinga har over tid hatt eit nært og godt samarbeid med offentleg sektor, høgskulen, næringsorganisasjonar, frivilleg sektor, sparebanken og ulike interesseorganisasjonar. Stiftinga vil også framover vere opptatt av godt samarbeid for å nå måla våre og ambisjonar innan samfunnsengasjement, klima og berekraft. 

	[bookmark: sist_oppdattert]Sparebankstiftinga Sogn og Fjordane 		Side 4(4)

